
INVITAME a asociacién “José Dominguez
Guizan” de Begonte a falar do seu Nadal. E fagoo
consciente de que o feito cultural begontés paga a
pena divulgalo. Nesta pequena vila lucense desen-
volvense, chegado este tempo, unha chea de actos
arremuinados arredor dunha extraordinaria re-
presentacion do nadal do Sefior, ambiciosa crea-
cion dotada de fermosura plastica, de movemen-
tos e de simboloxia suficiente para ser a represen-
tacion do Nadal propiamente galego.

Obra de moitos anos de traballo, filla da cren-
za no que se pode facer se se ten fe na obra que
se persegue, o que ali se amostra 6s visitantes esta
enraizado na cultura propia dunha Comunidade
que soubo ver desde a dptica da sia experiencia
vital 6 longo dos séculos o que pasou na aldea de
Belén. Sé asi puido convertelo en algo tan cerca-
no e participe da nosa paisaxe, do noso ciclo agri-
cola, da nosa paisania e, por extension, de todo o
que ¢ mdis de noso.

Entranablemente galego viron tamén o Nadal
0s mellores poetas da terra. Asi, Ramén Cabani-
llas, no retabulo “A ofrenda das fadas no portal
de Belén”, pon a falar das nosas cousas, perante o
Menifio, ds oferentes fadas galegas, prototipos da
nosa bhusca insistente de elementos mediadores. A
fada dos campos —“que anda por agras e leiras /
vixiando as sementeiras / baixo a raiola do sol”-,
tréelle un feixe de flores. A das augas ~“que bota
a andar barulleiro / o rodicio do muifio / e bica
as veigas de lifio / sempre a correr cara 6 mar”-
pidelle que nos encha os fogares de pan. A da
montaiia -“que cuida as flores do toxo / e 0s ca-



rrascos recendentes /onde as abellas firentes / ve-
fien a chuchar o mel” -, ofrécelle “un anifo ven-
tureiro / 6 que un lobo carniceiro / quixo no
monte roubar”. E, finalmente, a do mar -que vi-
ve “nas encantadas ribeiras / onde as ondas pra-
centeiras / vefien a bicar os cons”-, faille unha
peticion moi de noso: “Sefior, cando o mar se er-
ga / entre o fervor das escumas / e nas neboentas
brumas / ouvee o leste traidor /, Sefior, acalma a
tormenta / e 0s que loitan mar afora / dalles un-
ha boa hora: / traenos a porto, Senor”.

E Alvaro Cunqueiro, nun poema rescatado po-
la revista mindoniense “Amencer”, conta tamén
desde a nosa experiencia galega o embarazo de
Marfa e o misterioso parto de Belén: “Primeiro
foi 0 Anxo que falou a Maria: / nove meses de so-
no ata que veu o dia. / Pasou a primavera, e que
ben frolecia. / Pasou tamén a sega que moito pan
habia. / Logo veu a vendima e o magosto doura-
do. E o vifio novo en cuncas na adega foi catado.
/ E estando o outo cume de outo neve nevado, /
en Belem o noveno mese lle foi contado: / nesceu
dom Xesueristo, de todos ¢ loubado”.

E tenio eu ben por certo que cabo a fermosura
do Nadal de Begonte onde se representan cousas
tan nosas e tan 6 noso xeito, os visitantes han ter
a sensacion de estaren, xa que logo, perante o
mesmisimo nadal dos nosos grandes poetas.

